
të mBajmë Besën e ramazanit, 
eDhe pas tij!

Hytbeja e xHuMaSë Hytbeja e xHuMaSë

Të gjitha falënderimet e plota 
dhe madhështia absolute 
i takojnë vetëm Allahut të 

Madhëruar, Zotit të Vetëm të Gjithësisë. 
Atë e falënderojmë që na bëri prej 
muslimanëve dhe na udhëzoi në këtë 
fe të pastër islame duke na bërë vëllezër 
me njëri-tjetrin kudo që të jemi e prej 
çdo vendi që të jemi. Ai i lidhi zemrat 
e besimtarëve me njëra tjetrën për t’u 
dëshmuar harmonia e muslimanëve 
kudo që janë. 

Të gjitha salavatet më të përzemërta 
ia dërgojmë sot në këtë ditë dhe në çdo 
moment të jetës sonë më të mirit dhe më 
të shtrenjtit të krijesave të Allahut, Hz. 
Muhammedit (a.s), që u dërgua mëshirë 
për të gjitha krijesat. Me dërgimin e 
zotërisë tonë mëshirë për gjithësinë, 
mëshira u bë elementi bazë dhe themeli 
i shtyllave të besimit të Islamit. 

të dashur dhe të shtrenjtë 
vëllezër dhe motra të pranishëm! 

Në këtë hytbe të parë pas muajit të 
madhërueshëm të Ramazanit dhe në këtë 
atmosferë të begatë të Fitër Bajramit më 
lejoni t’ju marr për dore drejt kuptimeve 
të ajetit 92 të sures En-Nahl.  Allahu (xh.
sh) na tregon për një grua të sëmurë 
mendërisht në periudhën e xhahilijetit.

Ju mund të pyesni se çfarë ka 
lidhje një grua e sëmurë mendërisht  
në periudhën e xhahilijetit, pra para 
Islamit, me hytben e parë të pas-
Ramazanit. Ka një lidhje shumë të 
madhe dhe ka një mesazh shumë të 
rëndësishëm nëpërmjet të cilit Zoti i 
Gjithësisë do të na tërheqë vëmendjen 
për të mos u bërë si shembulli i asaj 
gruaje të sëmurë e për të cilën thotë në 
Kur'anin Famëlartë: “Mos u bëni, (në 
çështjet e betimeve dhe në marrëveshje 
të ndryshme që lidhni gjatë jetës suaj), 
si ajo grua që e prishë tjerrin e saj pasi 
ta ketë dredhur fort!”

Mufesirët (komentatorët) e Kur’anit 

dhe mësuesit tanë, na kanë mësuar 
se përtej qëllimit kryesor të këtij ajeti 
kur’anor, mësimi nuk lidhet detyrimisht 
me shkakun konkret, por me kuptimin 
e përgjithshëm të shprehjes. Pra mos u 
bëni në adhurimet tuaja dhe në jetën tuaj 
të përditshme, si shembulli i asaj gruaje 
që punonte tërë ditën fort dhe në fund të 
ditës e prishte tërë punën e saj! Të mos 
na kalojë tërë muaji i madhërueshëm 
i Ramazanit e pastaj t'i kthehemi 
xhahilijetit tonë! Mos të na kalojë tërë 
muaji i madhërueshëm i Ramazanit 
me atë paqtim të pashembullt, me atë 
përkushtim të mrekullueshëm, me atë 
dashuri dhe harmoni të pabesueshme 
dhe më pas ta lëmë Ramazanin dhe 
besën e tij, e ti rikthehemi xhahilijetit 
tonë!? 

Ka patur mjaft edhe në mesin tonë 
që edhe gjatë ditëve të 
Ramazanit, iu ka rrëshqitur 
këmba në xhahiljetin e para-
Ramazanit. Këtë e kanë 
dëshmuar edhe në xhamitë 
tona, edhe në privatësinë 
e tyre, duke e pasqyruar 
përpara të tjerëve. Ne jemi 
ftuar në Islam të shkëputemi 
nga xhahilijeti. Xhahilijeti 
nuk është thjeshtë periudha 
e para Islamit në kohën e 
Pejgamberit tonë (a.s). 
Në çdo kohë ka xhahilijet! 
Edhe në xhamitë tona edhe 
në mësimet e shumëkujt 
prej atyre që flasin nga 
një herë në emër të fesë a 
paditurisht në emër të fesë, 
ka prekje të xhahilijetit. 

Pejgamberi (a.s) na ka 
mësuar dhe na ka thënë, siç 
e transmeton Hz. Ebu Ejub 
El-Ensari, se: “ai që agjëron 
Ramazanin dhe e pason atë me 
agjërimin e gjashtë ditëve nga Shevali do 
të llogaritet dhe do të shpërblehet sikur të 
kishte agjëruar të gjithë vitin”.

Tridhjetë ditë të Ramazanit 
shumëzuar për dhjetë janë treqind dhe, 
gjashtë ditë të Shevalit që shumëzuar 
për dhjetë janë gjashtëdhjetë është 
një vit i plotë hënor, shpërblimin e të 
cilit Allahu (xh.sh) do t’ia dhurojë atyre 
që janë dorëzuar dhe janë përgjigjur 
thirrjes së Tij nëpërmjet agjërimit. 

Kemi nevojë ta ruajmë besën e 
Ramazanit dhe ta kthejmë muajin 

e madhërueshëm të Ramazanit, jo 
thjesht si një muaj folklorik në të cilin 
garojmë për të bërë brenda një kornize 
të ngushtë dhjetë apo njëzet vepra të 
hajrit, por ta bëjmë Ramazanin ashtu 
siç Vetë Zoti i Gjithësisë, ka dashur 
ta bëjë për ne, sistem jete. Pra, të jetë 
gjithësecili nga ne agjërueshëm nga 
fjalët e papërshtatshme, nga sjelljet 
e padenja, nga veprat që nuk sjellin 
krenari. Me qenë agjërueshëm nga çdo 
gjë për të cilën Zoti nuk është dakord, 
me u largu prej saj, me u frenu prej saj, 
me qëndru agjërueshëm dhe ndaj atyre 
që na tërheqin drejt xhahilijetit edhe 
pse mund t’i kemi në të djathtë apo 
në të majtë. Pejgamberi (a.s) i tha një 
ditë sahabëve të tij: “A e dini se kush 
është njeriu i falimentuar?” I thanë: 
“Ja Resulallah! I falimentuar në mesin 

tonë është ai, i cili nuk ka pasuri, as 
trashëgimi!” Tha: “Jo! I falimentuari, 
është ai, i cili do të vijë në ditën e 
gjykimit me namaz, me agjërim, me 
adhurimet e mira, mirëpo ka sharë 
këtë, ka ofenduar atë dhe do t’i merren 
sevapet dhe do të ngarkohet me gjynahet 
e të tjerëve e pastaj do të hidhet me ta 
në vendin e ndëshkimit!” - (Transmetuar 
nga Muslimi)

Të përpiqemi të vazhdojmë rrugën e 
përkushtimit për të dalë nga xhahilijeti 
dhe për t’u zhveshur nga egoizmi i 
sëmurë e mbi të gjitha, për të ruajtur 

adhurimet tona, për të mos i çuar 
dëm ato. Të mos bëhemi si ajo gruaja 
që e tirrte leshin dhe pastaj, në fund 
të ditës, krejt punën e saj e prishte. 
Të shohim besën e Ramazanit dhe sa 
e sa pika mund të nxjerrim nga ato 
mësime të mrekullueshme me të cilat 
Zoti i gjithësisë, na ka mësuar dhe na ka 
edukuar për ta ndjerë Ramazanin në çdo 
ditë nga ditët tona. Të ruajmë gjuhën 
për të cilën Pejgamberi (a.s) i tërhiqte 
vëmendjen Hz. Muadhit dhe i thoshte se 
njerëzit do të hidhen me fytyrat e tyre në 
vendin e ndëshkimit për pasojë të asaj 
çfarë kanë korrur (dhe kapte gjuhën e 
tij). Të kemi kujdes se kujt ia drejtojmë 
fjalën!

T’i kërkojmë Allahut (xh.sh) të na 
shërojë mendjen e zemrën, sepse ka 
plotë të sëmurë me zemër. Të flasim mirë 
ose të heshtim! Të falemi me disiplinë 
dhe të respektojmë fjalën e Zotit. Nuk 
falemi vetëm në Ramazan! Nuk i falim 
ato njëzet rekatë të teravisë vetëm në 
muajin e madhërueshëm të Ramazanit, 
por e ruajmë disiplinën me namazin e 
natës dhe pas Ramazanit qoftë edhe me 
dy rekate, katër rekate, a më shumë!

Është transmetuar se Pejgamberi 
(a.s) kur ishte i lodhur ose i sëmurë 
dhe nuk falej dot, namazin e asaj nate 
e kompensonte deri me dymbëdhjetë 
rekate shtesë në ditën që pasonte, që 
ta ruante ritmin e adhurimit. Mos të 
abuzojmë me orët e vona, sidomos 
rinia. Djemtë e rinj në mesin tonë në 
një moment të caktuar të ditës, pas 
namazit të jacisë, hiqni valët e celularit,  
vendosini me fjetë edhe celularët dhe 
mos kini kontakt me to deri nesër 
pas sabahut. Shfrytëzojeni kohën! 
Shfrytëzojeni rininë!

Mos u bëni kavie eksperimentale 
për ata të cilët punojnë ditë natë për ta 
vjedhë mendjen, zemrën e shpirtin tuaj. 
Mos u bëni kavie eksperimentale për ata 
të cilët ju duan të shthurur, imoralë e pa 
virtyte! Qëndroni besnikë në rrugën e 
Allahut (xh.sh) dhe dorëzojani zemrën 
dhe shpirtin Atij që ju ka krijuar! Bëni 
mirë dhe asnjëherë mos e paragjykoni 
tjetrin që keni përballë! Mos pritni 
lëvdata dhe falënderime nga askush 
në botë. Vishuni me petkun e ajetit 
kur’anor:  “Ne ju japim, ne ju ushqejmë 
për hir të Allahut, nuk duam falënderime 
as lëvdata!” Mos e braktisni Kur’anin! 
Mos u mjaftoni vetëm me një hatme të 
Kur’anit gjatë Ramazanit. Më e mira 
vepër tek Allahu (xh.sh) është ai person, 
i cili e nis leximin e Kur’anit nga fillimi 
i tij deri në fundin e tij dhe sa herë 
që e sosë atë e rinis nga fillimi. Zoti i 

Gjithësisë në Kur’anin Famëlartë thotë: 
“I dërguari tha: ‘Zoti im, populli im po 
e braktisin Kur’anin!” 

A braktiset Kur’ani në prani të 
Pejgamberit? A braktiset Kur’ani në 
prani të imamëve? A braktiset fjala e 
Allahut (xh.sh) në një kohë kur nuk është 
dëshmuar më parë në historinë e Islamit 
në këto pesëmbëdhjetë 
shekuj, kjo dyndje e madhe 
e botimit dhe e ribotimit 
me miliona e miliona 
kopje të Kur’anit Famëlartë 
qoftë në origjinalin e tij, 
e qoftë i përkthyer në një 
shumësi gjuhësh të botës? 
A ka dikush një justifikim 
të thojë që unë nuk di se 
çfarë është Kur’ani? A ka 
justifikim dikush prej jush 
e prej nesh sot, të thojë 
bashkërisht se nuk kam 
kohë të lexoj Kur’an? 

Bëji një pyetje vetes 
tënde dhe thuaji sa orë 
kalon çdo ditë me celularin 
në dorë? Nëse orët e 
celularit i kalojnë orët që 
ne jemi me Kur’an në dorë, 
do të thotë se ne e kemi 
braktisur Kur'anin dhe kemi 
turpëruar veten! Isha para 
disa ditësh, gjatë netëve të 
begata të Ramazanit në një 
udhëtim jashtë Shqipërisë. 
Një mjeshtër i teknologjisë 
më tha: “Erdhi një ditë një 
djalë i ri tek ne dhe solli 
celularin e tij për t’i bërë formatim. 
Duke e kontrolluar atë, (sepse kemi 
pajisjet dhe mjetet për çdo detaj që na 
vjen para duarve), bëmë analizën, ku 
rezultonte se i zoti i atij aparati e kishte 
përdorur tetëmbëdhjetë orë në ditë. 
Tetëmbëdhjetë orë në ditë i lidhur pas 
celularit! Nëse në jetë i përkushtohemi 
në mënyrë të verbër diçkaje dhe ajo 
kalon mbi përkushtimit tonë ndaj 
Kur’anit!

Allahu na udhëzoftë për hatër të 
Pejgamberit (a.s)! Kujdesu për familjen 
tënde! Kujdesu për namazin e fëmijëve 
tuaj! Urdhëroje fëmijën tënd të falë 
namazin! Edukoje familjen tënde, 
disiplinoje familjen tënde. Jo vetëm 
duro, por sforcohu në durimin tënd. Ata 
që kanë fëmijë e dinë se sa e zorshme 
është t'i ruash fëmijët e t'i disiplinosh 
ata me faljen e namazit, sidomos 
atë të sabahut. Ta ruajmë namazin, 
sepse është gjëja e parë për të cilën 
do pyetemi në ditën e gjykimit, është 
dëshmia më e madhe e fetarizmit tonë 

“Kemi nevojë ta ruajmë 
besën e Ramazanit dhe ta 

kthejmë muajin e madhërueshëm të 
Ramazanit jo thjesht si një muaj 
folklorik në të cilin garojmë për të 
bërë brenda një kornize të ngushtë 
dhjetë apo njëzet vepra të hajrit, 
por ta bëjmë Ramazanin ashtu siç 
Vetë Zoti i Gjithësisë ka dashur 
ta bëjë për ne, sistem jete.

dhe e lidhjes sonë me Zotin e Gjithësisë. 
Të ripërtërijmë touben duke shtuar 
istigfarin. Të disiplinohemi në dhikrin e 
Allahut dhe leximin e Kur’anit. Të ruajmë 
lidhjet farefisnore. Të jemi të bindur se 
Allahu (xh.sh) i përgjigjet lutjeve tona.

Të distancohemi nga harami. Mos 
ta gënjejë mendja dikë se duke punuar 

çfarë t’i dali para duarve, hallall e haram 
do të bëhet më i pasuri i botës. Aty ku 
përzihet hallalli me haramin, aty ka 
mjerim për të zotin, edhe nëse bëhet 
miliarderi më i madh i botës! As nuk i 
ka  bereqet e mbarësi dhe asnjëherë nuk 
do jetë rahat! Ai i cili e përzien të mirën 
me të keqen dëshmon se nuk e ka një 
ekuilibër në fetarizmin e tij. 

Të përhapim shpresë në fytyrat e të 
tjerëve. Të mësojmë çdo ditë nga një 
njohuri të re, e të lartësohemi në gradën 
e të diturve. Të mos të fusim hundët aty 
ku nuk jemi të aftë, sidomos në çështjet 
e fesë. 

Allahu (xh.sh) na bëftë prej atyre 
që e dëgjojnë fjalën dhe veprojnë më 
të mirën e saj. Ju dua për hir të Allahut 
dhe lutem për gjithsecilin prej jush!

Allahu ju pranoftë adhurimet, jua 
faltë gjynahet dhe ju bëftë prej atyre 
që veprojnë më të mirën.

Diktoi: siditë hafizi

“Mos u bën i  kav i e 
eksperimentale për ata të 

cilët punojnë ditë natë për ta vjedhë 
mendjen, zemrën e shpirtin tuaj. Mos 
u bëni kavie eksperimentale për 
ata të cilët ju duan të shthurur e 
imoral e pa virtyte. Qëndroni besnik 
në rrugën e Allahut (xh.sh) dhe 
dorëzojani zemrën dhe shpirtin Atij 
që ju ka krijuar. Bëni mirë dhe asnjë 
herë mos e paragjykoni tjetrin që 
ke përballë. Mos prit lëvdata dhe 
falënderime nga askush në botë.



nr. 4 (254) - prill, 2024 nr. 4 (254) - prill, 20244 5

ReagiM

Xhamia e munguar 
e lagjes së maDhe muslimane!

Më pyeti një ditë një mik, 
larg Shqipërisë, se si është 
gjendja e xhamive në 

Shkodër. A ka nevojë qyteti për xhami 
të reja? A mungojnë qendra kulturore? A 
ka nevojë për..? Dhe, biseda na çoi larg 
realiteteve tona të dëshiruara.

I tregova për periudhën e parë të 
Rimëkëmbjes, pas 16 nëntorit 1990, 
si dhe detaje të shumta, që nuk është 
koha të zbardhen për momentin. Por, 
këmbëngula në domosdoshmërinë e 
rishikimit të krejt strukturës së xhamive 
tek ne.

Që do të thotë, se ka ardhur koha 
të shikohet me shumë përgjegjësi 

mundësia e zëvendësimit të xhamisë 
së Parrucës me një projekt të ri 
multifunksional. Po ashtu xhamia e 
Fushë Çelës.

Është koha, në mos jemi të vonuar 
pa asnjë justifikim, për të rishikuar 
marrëdhënien me vakëfin e madh në 
Bahçallëk dhe pastrimin e tij nga çdo 
ndërtim pa leje e pretendim zaptues të 
çdo pëllëmbë të tij, aq më shumë kur e 
sheh pozitën e begatë të atij vakëfi në 
pozitën e Derës së Madhe të Shkodrës!

Dhe, folëm e folëm dhe në tryezë u 
hodhën shumë e shumë vakëfe, xhami 
aktuale dhe ndërtime, që në vështrimin 
tim, ka ardhur koha të zëvendësohen me 
xhami, qendra e ndërtime më vizionare 
e më shërbyese të interesit të shoqërisë 
sonë.

U ndalëm edhe tek një detaj madhor, 
që lidhet me lagjen Rus dhe mungesën e 
një xhamie në të, përtej faktit se vakëfi 
i kësaj lagjeje, është ndër më të pasurit 

e Shkodrës.
Akoma nuk e kam kuptuar se me 

çfarë morali e njerzilleku, cilado parti e 
kandidat, në këto 33 vite, ka pasë kurajo 
të kërkojë votën e banorëve të Rusit, 
ndërkohë që akoma sot, vakëfi i kësaj 
lagjeje, mbetet peng e dy-tri familjeve 
(deri diku të pafajshme) dhe mungesës 
së vullnetit të institucioneve tona për të 
liruar një pronë legjitime të xhamisë, 
për të mundësuar dhe hapur rrugën 
për ndërtimin e xhamisë së munguar 
në njërën prej lagjeve më të mëdha 
muslimane të Shkodrës.

Dhe, kur e mendon, se kjo është 
lagjja e Hafiz Sabri Koçit, rahmet pastë, 

të cilit, akoma sot, i përmendet mundi 
dhe përkushtimi i tij për këtë xhami 
dhe gjallërimin e saj, para pushtimit 
komunist të Shqipërisë.

Gjithsesi, përtej kësaj dhe asaj, 
xhamia e re do të ndërtohet inshallah 
(shumë shpejt) dhe krejt këto kujtime 
të hidhura dhe hipokrite të provincës 
së mashtruar, do të ngelen në botën e 
maktheve për t’u harruar!

Me mikun tim folëm e diskutuam 
gjatë. U ndalëm edhe tek Xhamia 
e Tophanës, projektin e së cilës 
e rehabilituam bashkërisht, duke 
menduar përtej ngutjes e miopësisë së 
trajtimit të çështjeve të mëdha në një 
komunitet në tranzicion moral, fetar, 
intelektual e mbi të gjitha, të luhatur 
në njerzillekun e tij!

imam muhamed B. sytari
Myfti i Zonës Shkodër

21/4/2024

H.T. Shejkh Ahmed Keftaro
(1915-2004)

“
Largimi nga 

mësimet 

e Kur'anit 

dhe nga porositë e  

Pejgamberit (a.s) 

janë shkaku 

i dështimeve dhe 

i mungesës 

së triumfit!

aktivitete

u promovua liBri: “ramazani muaji i rimëkëmBjes” 
në iFtarin me imamët e myFtinisë shkoDër

myFtiu i shkoDrës, BashkëBiseDim me maturantët e meDresesë

dhe vlerësoi të gjithë imamët që kanë 
kontribuar me studimet e tyre të 
ndryshme, që shërbejnë si frymëzim për 
lexuesin dhe dobi për ta.

Në prag të iftarit, Myftiu u lut për 
begati dhe për agjërim e lutje të pranuar 
nga Zoti Madhniplotë.

Me këtë rast, Myftinia Shkodër shtroi 
një iftar për të pranishmit, i cili shoqërua 
me biseda dhe urime të përzemërta.

Ditën e martë, më 2 prill 2024, 
Myftiu i Shkodrës, Imam 
Muhamed B. Sytari, ishte 

pjesë e një bashkëbisedimi, ndryshe 
prej herëve të tjera, me maturantë të 
përzgjedhur të Medresesë “Haxhi Sheh 
Shamia”.

Me ftesë të drejtorit, z. Kujtim 
Dervishi, Myftiu Sytari, foli rreth 
tërheqjes së tij drejt besimit dhe 
studimeve rreth Thirrjes Islame dhe 
studimeve në Siri.

Nëpërmjet materialeve që kishte 
sjellë me vete, Imam Muhamed B. 

Sytari, shpjegoi lidhjen e tij 
me librin, marrëdhëniet me 
hoxhallarët e mëdhenj prej 
të cilëve ka mësuar, lidhjen e 
veçantë me dijetarin me famë 
botërore, H. Vehbi S. Gavoçi, si 
dhe letërkëmbimin e pasur me 
Hirësinë e Tij.

Myftiu u ndal edhe tek 
krijimtaria e tij ndër vite, ku dha 
informacione të dobishme rreth 
botimeve të ndryshme ndër vite, 
duke nisur nga botimi i parë në 
vitin 1998 e deri më sot, kur ka 

Të hënën, më 1 prill 2024 | 22 
Ramazan 1445, Myftinia Shkodër 
organizoi promovimin e librit 

më të ri të botuar nga Myftinia Shkodër: 
“Ramazani muaji i rimëkëmbjes”, të 
dalë enkas gjatë këtij muaji, ku merrnin 
pjesë imamë dhe anëtarë të këshillit të 
Myftinisë Shkodër.

Aktivitetin e hapi teologu Arben 
Halluni, i cili pasi i uroi mirëseardhjen 
të pranishmëve ia dha fjalën Myftiut të 
Shkodrës, Imam Muhamed B. Sytari, i 
cili në përshëndetjen e tij falënderoi 

botuar mbi 20 libra dhe vazhdon të japë 
kontributin e tij, nëpërmjet letrës dhe 
lapsit.

Imam Muhamed B. Sytari, theksoi 
se pozita e tij si thirrës islam, është më 
e lartë se ajo e Myftiut të Shkodrës, që 
mbetet një post me shumë rëndësi, porse 
një stacion kalimtar në jetën e tij.

Tregoi për arsyet e botimit të shumë 
prej veprave të tij, duke theksuar se 
shfrytëzimi i kohës është arma më e fortë, 
me të cilën njeriu musliman përballet me 
sfidat e kohës dhe pengesat e episodeve 
të shumta të jetës.

kRonikë

iFtari i vëllazërisë prizren – shkoDër – ulqin, 
vazhDon traDitën e tij!

myFtiu i shkoDrës, mik i Xhamisë shqiptare në rotkreuz

Ditën e mërkurë, më 3 prill 
2024, me ftesë të Kryetarit të 
Këshillit të Bashkësisë Islame 

të Prizrenit, H. Valon Ibrahimi, Myftiu i 
Shkodrës, Imam Muhamed B. Sytari, me 
bashkëpunëtorë, mori pjesë në iftarin e 
përvitshëm tradicional, të B.Islame të 
Prizrenit.

Gjatë këtij takimi, drejtuesit e 
myftinive, ndanë mesazhe dhe urime, 
ide dhe mendime në funksion të rritjes 
së bashkëpunimit në mesin e myftinive 
tona.

Në fjalën e rastit, mbajtur para të 
pranishmëve, Imam Muhamed B. Sytari, 
theksoi se takimet e myftinive Shkodër, 
Ulqin e Prizren, sidomos gjatë Muajit 

Ramazan, janë shembull i përgjegjësisë që kemi në rritjen 
e bashkëpunimeve për të mirën e harmonisë tonë islame 
dhe asaj kombëtare, duke u dëshmuar si ndërtues të urave 
dhe mbrojtës të traditave dhe tabanit fetar e kombëtar.

Bashkëbisedimet e ngrohta e vëllazërore vijuan edhe 
pas namazit të teravisë.

Gjatë kësaj vizite në Prizren, Myftiu i Shkodrës, u 
takua edhe me myftilerët e nderuar të Ulqinit, Malishevës 
e Pukës, sikurse takoi edhe dy drejtuesit e mëparshëm 
të K.B.Islame në Prizren, H. Lutfi Ballek dhe H. Besim 
Berisha, me të cilët ndau urimet dhe lutjet e këtij Muaji 
të begatë.

Me ftesë të Kryetarit të Xhamisë 
Shqiptare në Rotkreuz-ZUG, 
H. Xhumali Muharremi, 

Myftiu i Shkodrës, Imam Muhamed 
B. Sytari, mori pjesë në aktivitetin e 
zhvilluar nga kjo qendër islame, të 
shtunën, më 6 prill 2024.

Gjatë ligjëratës së tij, Myftiu i 
Shkodrës, tërhoqi vëmendjen drejt 
angazhimit me Kur’anin Famëlartë, si 
lënda kryesore e jetës së muslimanit, 
aq më shumë në këtë Muaj të Begatë, 
në të cilin nisi të shpallej, si udhëzim 
për krejt njerëzimin.

Me shembuj të shumtë nga ajetet dhe hadithet, nga 
tradita e të shkuarve dhe porositë e dijetarëve, Myftiu 
Sytari bëri krahasime në mes të shkuarës dhe të sotmes 
në marrëdhënien me Fjalën e Allahut të Madhëruar.

Myftiu u lut që rinia në veçanti dhe besimtarët mbarë, 
të rishohin marrëdhënien e tyre me Librin e Zotit dhe ta 
forcojnë më shumë lidhjen me të, në përmbajtje e dimension.

Gjatë kësaj vizite, Imam Muhamed B. Sytari, u takua 
edhe me imamin e nderuar, Festim ef. Miftari, me Kryetarin 
e xhamisë “Drita” në Emmenbrücke, H. Fadil Asani e me 
miq të tjerë të mirë e të njohur për shërbimet e tyre fisnike 
për çështjen e besimit dhe fesë.

aktivitete

“nata e kaDrit, më e mirë se 1000 mijë muaj” 
program Dhe iFtar me mejtepet e Xhamive postriBë

Të shtunën, më 6 prill 2024, 
Myftinia Shkodër, përmes 
sektorit të arsimit organizoi 

një program fetaro-artistik si dhe iftar 
me temë: “Nata e Kadrit, më e mirë 
se një mijë muaj”, me pjesëmarrjen e 
rreth 210 nxënësve të mejtepeve të disa 
xhamive të zonës Postribë, si: Bardhaj, 
Mes-Myselim, Dragoç, Kullaj, Fshati i Ri 
dhe Milan.

Aktiviteti u përshëndet nga teologu 
Arben Halluni, drejtues i arsimit, pranë 
Myftinisë Shkodër, i cili fillimisht 

falënderoi të gjithë imamët, prindërit 
dhe nxënësit për pjesëmarrjen në këtë 
program të madh fetare-edukativ, ku 
nënvizoi se inkurajimi dhe motivimi i 
fëmijëve tanë më agjërim, falje dhe moral 
të mirë është detyrim i gjithsecilit prej 
faktorëve edukues që janë; prindërit, 
xhamia, shkolla, shoqëria etj. Pikërisht 
ky është qëllimi i këtij aktiviteti për të 
ruajtur këtë moshë vitale përmes një 
fryme të mirë islame dhe tradicionale.., 
tha ndër të tjera, teologu Halluni.

Më pas, grupi artistik i xhamisë 

Bardhaj, nën drejtimin e përkushtuar të 
imamit Ilir Dizdari dhe të Aurelda Dizdarit 
paraqitën një program të pasur fetaro-
artistik, duke përformuar në mënyrë 
mjaft të bukur ajete kur’anore, thënie 
profetike, ilahi, poezi, recitime, etj.

Pas programit, të gjithë të pranishmit 
shijuan iftarin e vëllazërisë islame, 
duke vijuar ndërkohë edhe ndjekjen në 
monitor fotomontazhin e aktiviteteve të 
ndryshme të sektorit të arsimit, pranë 
Myftinisë Shkodër gjatë vitit 2023, 
kryesisht për zonën e Postribës.

kRonikë

myFtiu jep mesazhin e natës së kaDrit

nata e kaDrit – DynDje e maDhe e rinisë në Xhamitë e shkoDrës!

Nga minberi i xhamisë së 
Parrucës, të xhumanë e 5 prillit 
2024, Myftiu i Zonës Shkodër, 

Imam Muhamed B. Sytari, iu drejtua 
besimtarëve të shumtë të pranishëm në 
xhami, me një mesazh, në prag të Natës 
së Kadrit.

Myftiu theksoi se çdo gjë në këtë botë 
e ka një fillim dhe një fund, po ashtu 
edhe Muaji Ramazan 1445, po afrohet 
drejt përfundimit të tij, si një proces 
i natyrshëm, drejt të cilit shkojmë të 
gjithë.

Imam Sytari tha se kulmi i Muajit 
Ramazan, është Nata e Kadrit, që sikurse 
e lexojmë edhe në Kur’anin Famëlartë, 
është: “Më e mirë se njëmijë muaj!”.

Ai vuri theksin tek kuptimet e kësaj 
Nate, që është simbolikë e ruajtjes dhe 
forcimit të dinjitetit dhe krenarisë së 
besimit, duke e frymëzuar individin dhe 
shoqërinë islame drejt shembujve më të 
lartë të shoqërive elitare.

Nga këtu, Myftiu kërkoi që secili të 

pyes veten se a jemi sot, në shoqërinë 
ku jetojmë, elitë dhe njerëz me peshë, si 
fryma e Natës së Kadrit, apo thjeshtë, një 
masë e ngjashme me shumën e detit, që 
përtej pamjes së jashtme, është thjeshtë 
shfaqje pa vlerë?!

Myftiu Sytari u lut për besimtarët, 
popullin e Shkodrës, Shqipërisë dhe 
mbarë njerëzimin, për ditë më të mira, 
më afër besimit dhe larg zullumeve, 
skamjes dhe dekadencës morale.

Nata e Madhe e Kadrit ka 
mbledhur besimtarë të 
shumtë, kryesisht të rinjë 

nëpër xhamitë e qytetit të Shkodrës, por 
edhe të fshatrave.

Në xhaminë e Parrucës e mbushur 
si asnjë herë më parë me besimtarë të 
shumtë, burra dhe gra, kryesisht të rinj, 
të cilët prezantuan për faljen e namazit 
të Teravive dhe Kijamul-Lejl me rastin e 
Natës së Kadrit, u shoqërua me mbajtje 
të derseve dhe mesazheve nga Mytiu 
i Shkodrës, Imam Muhamed B. Sytari, 

dhe teologu Arben Halluni, si dhe u 
kënduan pjesë nga Kurani Famëlartë, 
dua-lutje, salavate dhe dhikre nga hafizi 
turk Osman Osmagden dhe nga imami i 
xhamisë, H. Naim Drijaj.

Atmosfera e Natës së Madhe të Kadrit 
ishte teje e dukshme edhe në xhamitë

e tjera të Shkodrës në qytet dhe në 
fshatra, ku besimtarë të shumtë morën 
pjesë në faljen namazit të teravisë, 
namazin e natës, etj.

Nata e Kadrit e cila është një nga 
netët më të rëndësishme të kalendarit 
islam konsiderohet më e vlefshme se 
një mijë muaj, është në dhjetë ditët e 
fundit të muajit të Ramazanit, muaji më 
i rëndësishëm për mbarë umetin islam.

kRonikë

hatmeja sheriFe e ramazanit, 
mëshirë Dhe Bekim për Besimtarët

Ditën e xhuma, më 5 prill 2024, 
pas namazit të xhumasë, në 
praninë e shumë besimtarëve 

dhe besimtarëve, në xhaminë e Parrucë u 
zhvillua ceremonia e mbylljes së Hatmes 
Sherife të Ramazanit.

Në këtë ceremoni të Hatmes Sherife 
ishin të pranishëm Myftiu i Shkodrës, 
Imam Muhamed B. Sytari, imamë të 
Shkodrës, hafizlerë nga Turkia dhe 
besimtarë dhe besimtare të shumtë.

Leximi i plotë i Kuranit Famëlartë, 
i quajtur ndryshme Hatmeja Sherife, 
tashmë është kthyer në një traditë të 
bukur, ku gjatë tërë muajit të begatë të 
Ramazanit, imamë të Shkodrës, hafizlerë 

mysafirë nga Turqia, si dhe shumë 
besimtarë dhe besimtare mblidhen së 
bashku dhe lexojnë çdo ditë nga një xhyz 
prej Kuranit Famëlartë.

Siç është e ditur, Tradita e bukur 
e Hatmes Sherife përfundon me 
ceremoninë e mbylljes së saj, në vigjilje 
të Natës së Kadrit, që këtë vit përkoj të 
ishte dita e xhuma.

Pasi mbaroi falja e namazit të 
xhumasë, filloi leximi i pjesës së fundit 
të mbetur nga Kur’ani Famëlartë dhe 
pastaj në përfundim të saj u bë edhe 
duaja e posaçme e hatmes, nën drejtimin 
e Myftiut të Shkodrës, Imam Muhamed 
B. Sytari.

nDërron jetë 
h. qazim mehja

Ditën e diel, më 7 prill 2024, 
në moshën 90 vjeçare ka 
ndërruar jetë, Haxhi Qazim 

Mehja. Imami i xhamisë Zues, Shkodër.
Haxhi Qazimi ka lindur më 12 

dhjetor 1934 në fshatin Zues, njësia 
administrative Rrethina.

Mësimet e para fetare i mori në 
mejtepin e xhamisë së fshatit nga 
imami i xhamisë, Hafiz Smajli.

Me ndryshimin e sistemit famëkeq 
monist dhe më rikthmin e lirisë së 
besimit në vend mori pjesë në rihapjen 
e xhamisë së Plumbit dhe më pas me të 
gjithë besimtarët e zonës Zues bëjnë të 
mundur hapjen e xhamisë së Zuesit, ku 
nga viti 1991 ka shërbyer si imam me 
përkushtim deri që ndërroi jetë.

Në vitin 2016 është nderuar nga 
Myftinia Shkodër me certifikatë nderi, 
si vlerësim për punën e përkushtuar në 
shërbim të xhamisë dhe Thirrjes Islame.

Myftinia Shkodër përmes Myftiut të 
Shkodrës, Imam Muhamed Sytari dhe të 
gjithë imamëve lutet për shpirtin e tij 
që të gjejë rahmet nga Allahu (xh.sh)!

Puna e tij dhe shërbimet me 
përkushtim, u shpërblefshin me xhenet!

bota iSlaMe

henan 
provincë e repuBlikës popullore të kinës

Henan është një provincë 
në brendësi të Kinës, dhe 
kufizohet nga provincat 

Shansi dhe Hebei në veri, në lindje 
nga Shandong dhe Anhui, në perëndim 
nga Shaansi, dhe në jug nga Hubei. 
Pavarësisht se Henan do të thotë “Jugu 
i Lumit”, Huang He (Lumi i Verdhë) e 
ndan provincën, ku një e gjashta e saj 
bie në veri të lumit dhe pesë të gjashtat 
në jug të tij. zhengzhou, kryeqyteti i 
provincës, shtrihet në Henan-in verior, 
në pikën ku hekurudha veri-jug Pekin-
Guangzhukalon Lumin e verdhë dhe 
takohet me linjën Longhai që kalon nga 
lindja në perëndim.

Provinca Henan ka një sipërfaqe 
prej 167,000 km2, dhe një popullsi prej 
109.52 milion banorësh.

gjeograFia
Henan ka një peizazh të larmishëm, 

me male në perëndim dhe me fusha në 
lindje. Pjesa më e madhe e provincës bën 
pjesë në Rrafshinën e Kinës Veriore, me 
popullsi të dendur, një zonë e njohur si 
“shporta e bukës së Kinës”. Malet Taihang 
depërtojnë pjesërisht nga Shanxi për 
në kufijtë veriperëndimorë të Henanit, 
duke formuar kështu skajin lindor të 
rrafshnaltës Loess. Në perëndim, malet 
Shionger dhe Funiu formojnë një rrjet të 
gjerë vargmalesh dhe pllajash malore, 
duke mbështetur një nga pak pyjet e 
butë gjetherënës të mbetur, të cilët dikur 
mbulonin të gjithë Henanin.

Në lindjen e largët të provincës, 
pranë kryeqytetit Zhengzhou, gjendet 
mali Song. Në jugun e largët, malet 
Dabie e ndajnë Henanin nga Hubei. 
Pellgu Nanjang i ndarë nga Rrafshina 
e Kinës Veriore nga këto male (malet 
Dabie) është një tjetër qendër e 
rëndësishme bujqësore dhe kulturore, 
që karakterizohet nga një kulturë dhe 
histori e dallueshme nga pjesa tjetër e 
Henanit, e cila është më e afërt me atë të 
Hubeit. Ndryshe nga pjesa tjetër e Kinës 
veriore,shkretëtira nuk është problem në 
Henan, megjithëse stuhitë e rërës janë 
të zakonshme në qytetet pranë Lumit të 
Verdhë, për shkak të sasisë së madhe 
të rërës së pranishme në lumë. Pika 
më e lartë në provincën Henan është 
Laojaçanao, me 2413.8 metra mbi nivelin 
e detit.

Lumi i Verdhë kalon nëpër Henanin 
qendror. Ai hyn nga veriperëndimi, 
nëpërmjet rezervuarit Sanmenshia, dhe 

pasi kalon Luojangun, malet ia lanë 
vendin fushave. Për shkak të baltës 
që mblidhet nga Pllaja Loess, është 
krijuar një sasi e tepërt e sedimenteve, 
gjë e cila ka bërë që shtrati i lumit të 
ngritët dhe si rrjedhojë të shkaktohen 
përmbytje të shpeshta, të cilat i kanë 
dhënë formë habitatit të rajonit. Lumi 
Huai në Henanin jugor është një tjetër 
lumë i rëndësishëm dhe konsiderohet 
si një kufi që ndan klimën dhe kulturën 
e Kinës veriore nga ajo jugore.

e disa llojeve të mineraleve. Në fakt, 
nga rreth 150 lloje të mineraleve në 
botë, 121 prej tyre mund të gjenden në 
Henan. Alumini, boksiti, ari dhe argjendi 
janë katër produktet minerale më të 
rëndësishme në Henan, por minerale të 
tjera si volframi, ceziumi, qymyri, nafta, 
gazi natyror, nikeli dhe mermeri, bëjnë 
që provinca të jetë në krye të të gjithë 
Kinës për sa i përket numrit të rezervave.

Henan ka krijuar një sistem të 
fortë industrial, me tekstilin e lehtë, 

klima
Henan ka një klimë të butë, 

subtropikale dhe të lagësht në jug të 
Lumit të Verdhë, dhe e cila kthehet 
në kontinentale të lagësht në veri 
të provincës. Henan ka një klimë të 
dallueshme sezonale, të karakterizuar 
nga vera të nxehta dhe të lagështa për 
shkak të munsoneve të Azisë Lindore, 
dhe përgjithësisht me dimër të freskët 
deri të ftohtë, me erë dhe të thatë, 
që pasqyron ndikimin e anticiklonit 
siberian. Temperaturat mesatare sillen 
rreth pikës së ngrirjes në janar, dhe rreth 
27 - 28 °C në korrik. Pjesa më e madhe 
e reshjeve vjetore atje bien gjatë verës.

ekonomia
Henan është një provincë bujqësore, 

që kryeson provincat e Kinës në 
prodhimin e grurit dhe susamit dhe 
zë vendin e tretë në përgjithësi për 
sa i përket prodhimit total të grurit. 
Pambuku, orizi dhe misri janë gjithashtu 
kultura të rëndësishme për provincën. 
Përveç bujqësisë, Henan është shtëpia 

ushqimin, metalurgjinë, materialet e 
ndërtimit, kimikatet, makineritë dhe 
elektronikën, si sektorët kryesorë. Gati 
njëqind produkte, përfshirë teksturat 
e kordonëve industriale, frigoriferët, 
produktet e mishit, gomat, fibrat kimike, 
qelqin, çimenton dhe të tjera, janë pjesë 
e rëndësishme e tregut të saj kombëtar.

Henan është e dyta në vend për sa i 
përket prodhimit të qymyrit. Me rezerva 
të konsiderueshme nafte dhe gazi 
natyror, Henan zotëron Fushat e Naftës 
Zhongyuan dhe Fushat e Naftës Henan, të 
cilat prodhonin 5,62 milionë tonë naftë 
bruto dhe 1,495 miliardë metra kub 
gaz natyror në vitin 2000. Henan është 
prodhuesi i pestë më i madh i naftës 
dhe gazit natyror në Kinë. Prodhimi i 
energjisë elektrike është gjithashtu një 
industri tjetër e rëndësishme e Henanit.

histori
E konsideruar si një nga djepet 

e qytetërimit kinez, së bashku me 
provincat e Shanxi dhe Shaansi, provinca 
Henan është e njohur për prosperitetin e 

saj historik, por dhe për rëniet periodike. 
Prosperiteti i saj ekonomik rezultoi nga 
fushat e saj të gjera pjellore dhe nga 
vendndodhja e saj në zemër të vendit. 
Megjithatë, vendndodhja e saj strategjike 
do të thotë gjithashtu se kjo provincë 
është përfshirë në pothuajse të gjitha 
luftërat kryesore në Kinë. Përveç kësaj, 
vërshimet e shumta të lumit të Verdhë 
kanë shkaktuar herë pas here dëme të 
konsiderueshme. Qyteti Kaifeng i Henan-
it, në veçanti, është varrosur nga llumi 
i Lumit të Verdhë të Kinës shtatë herë, 
për shkak të përmbytjeve.

Vendet arkeologjike zbulojnë se 
kulturat parahistorike Jangshao dhe 
Longshan ishin aktive në atë vend 
që tani është Henani verior, që nga 
epoka neolitike. Kultura më e fundit - 
Erlitou - është identifikuar në mënyrë 
të diskutueshme me dinastinë Shia, 
dinastia e parë dhe kryesisht legjendare 
kineze që u krijua afërsisht në shekullin e 
21-të (p.e.s). Pothuajse e gjithë mbretëria 
ekzistonte brenda asaj që tani është 
Henani verior dhe qendror. Kjo dinasti ra 
rreth shekullit të 16-të (p.e.s) dhe vendin 
e saj e zuri dinastia Shang, një shtet fqinj 
i përqendruar rreth Shangçiut të sotëm 
në Henan lindor. 

Dinastia Shang (shek. 16-11 p.e.s.) 
ishte dinastia e parë e Kinës që zotëronte 
shkrim dhe lexim. Kryeqytetet e saj 
të shumta ishin të vendosura aty ku 
sot janë qytetet Shangçiu, Janshi dhe 
Zhengzhou. Kryeqyteti i tyre i fundit dhe 
më i rëndësishmi, Jin, që gjendej aty ku 
sot është qyteti Anijang në Henan, është 
vendi ku u krijua shkrimi i parë kinez.

Në shekullin e 11-të (p.e.s), nga 
perëndimi erdhi dinastia Zhou e 
Shaansi-t, dhe e përmbysi dinastinë 
Shang. Kryeqyteti u zhvendos në 
Chang’an dhe qendra politike dhe 
ekonomike u zhvendos për herë të parë 

nga Henani. Në vitin 722 (p.e.s), kur 
Chang’an u shkatërrua nga pushtimet e 
Çionitëve, kryeqyteti u zhvendos përsëri 
në lindje, në Luojang. Ajo që tani është 
provinca Henan dhe e gjithë Kina, u 
ndanë në një sërë shtetesh të vogla, 
të pavarura, që ishin vazhdimisht në 
luftë për të marrë kontrollin e fushës 
qendrore. Megjithëse konsiderohej 
zyrtarisht si sundimtari i Kinës, kontrolli 
që mbreti Zhou nga Luojang ushtronte 
mbi mbretëritë feudale, në të vërtetë 
ishte zhdukur. 

Më vonë, gjatë periudhës së 
Shteteve Ndërluftuese, këto shtete u 
zëvendësuan nga shtatë shtete të mëdha 
dhe të fuqishme, dhe Henan u nda në 
tri shtete: Vei në veri, Çu në jug, dhe 
Han në pjesën qendrore. Në vitin 221 
(p.e.s), forcat e shtetit Çin nga Shaansi 
pushtuan të gjashtë shtetet e tjera, duke 
i dhënë fund 800 viteve të luftimeve. 
Jing Zheng, udhëheqësi i Dinastisë Çin, 
kurorëzoi veten (220 p.e.s) si perandori 
i parë i Kinës, duke bashkuar kështu për 
herë të parë territorin kinez. Pas vdekjes 
të Jing Zheng (210 p.e.s) perandoria ra 
dhe u zëvendësua nga Dinastia Han 
(206 p.e.s), dhe kështu filloi një epokë 
e artë e kulturës, ekonomisë dhe e fuqisë 

ushtarake kineze. Dinastia Han Lindore e 
mëvonshme, përjetoi luftë dhe rivalitet 
midis kryekomandantëve rajonalë. 

Me rënien e Dinastisë Jin perëndimore 
(shek. 4-5 e.j), popuj nomadë nga veriu 
pushtuan Kinën veriore përfshirë edhe 
Henanin, dhe vendosën shumë regjime 
të njëpasnjëshme në atë rajon, por 
këta njerëz u asimiluan gradualisht në 
kulturën kineze.

Dinastia jetëshkurtër Sui, e ribashkoi 
sërish Kinën në vitin 589, dhe kryeqyteti 
i saj u vendos në Chang’an. Dinastia 
pasuese Tang (618–907) e mbajti 
kryeqytetin e saj në Chang’an, duke 
shënuar fillimin e epokës së dytë të artë 
të Kinës, ndërkohë që Henani ishte një 
nga rajonet më të pasura në perandori. 
Dinastia Tang zgjati për tre shekuj, 
para se t’i nënshtrohej përfundimisht 
grindjeve të brendshme. 

Në periudhën e Pesë Dinastive dhe 
Dhjetë Mbretërive (907–960) që pasoi, 
qyteti Kaifeng në Henan lindor u bë 
kryeqyteti i katër dinastive. Dinastia 
Song që ribashkoi Kinën në vitin 982 
e kishte gjithashtu kryeqytetin e saj në 
Kaifeng. Nën sundimin e Dinastisë Song, 
Kina hyri në një epokë tjetër zhvillimi 
kulturor dhe prosperiteti, dhe qyteti 
Kaifeng i kaloi qytetetet Luojang dhe 
Chang’an, duke u bërë qyteti më i madh 
në Kinë dhe në botë.

Në vitin 1127, Dinastia Song u sulmua 
nga Dinastia Jin, dhe në vitin 1142 
Dinastia Song e dorëzoi të gjithë Kinën 
veriore, përfshirë Henanin. Qeveria 
Song e zhvendosi kryeqytetin e saj në 
Hangzhou, në Kinën Jugore, i cili nën 
dinastinë Song Jugore (1127–1279) 
vazhdoi të gëzonte prosperitet relativ 
ekonomik dhe kulturor.

Qyteti Kaifeng shërbeu si “kryeqyteti 
jugor” i Jurçenëve të Dinastisë Jin, 
megjithëse kryeqytetin e tyre kryesor ata 
e mbajtën më në veri, deri në vitin 1214, 
kur u detyruan ta zhvendosnin oborrin 

Xhamia Beida, zhengzhou

perandorak drejt jugut në Kaifeng, në 
mënyrë që të iknin nga sulmet e furishme 
mongole. Në vitin 1234 ata iu nënshtruan 
forcave të bashkuara të Dinastisë 
Mongole dhe asaj Song. Mongolët morën 
kontrollin dhe në 1279 ata e pushtuan të 
gjithë Kinën, duke themeluar Dinastinë 
Juan, dhe krijuan ekuivalentin e Henanit 
të sotëm, me kufij shumë të ngjashëm 
me ata të sotmit. As territoret e kësaj 
province dhe as roli i saj në ekonomi nuk 
ndryshuan nën dinastitë e mëvonshme. 
Provinca Henan mbeti e rëndësishme 
në Dinastinë Ming (1368-1644) dhe në 
Dinastinë Çing (1644-1911) që pasuan, 
megjithëse ekonomia e saj u përkeqësua 
pak e nga pak, për shkak të fatkeqësive 
të shpeshta natyrore. 

Dinastia Çing u rrëzua nga Revolucioni 
i vitit 1911 dhe më pas në vitin 1912 u 
krijua Republika e Kinës. Juan Shikai, 
një personalitet që vinte nga provinca 
Henan, luajti një rol të rëndësishëm 
në këtë revolucion dhe u bë presidenti 
i parë i Republikës së Kinës. Ndërtimi 
dhe zgjerimi i hekurudhës Pinghan dhe 
hekurudhës Longhai e kthyen qytetin 
Zhengzhou, nga një qytet të vogël 
qarku në atë kohë, në një qendër të 
madhe transporti. Pavarësisht rritjes 
së Zhengzhou, ekonomia e përgjithshme 
e provincës së Henanit u pengua 
vazhdimisht pasi ishte më e goditura nga 
fatkeqësitë e shumta që goditën Kinën në 
epokën e saj moderne.

Gjatë Luftës së Dytë Sino-Japoneze, 
provinca Henan vuajti shumë. Në 1938, 
kur Ushtria Perandorake Japoneze 
pushtoi Kaifeng-un, qeveria e udhëhequr 
nga Çiang Kai-shek bombardoi digën 
Huajuankou në Zhengzhou, në mënyrë 
që të parandalonte forcat japoneze të 
përparonin më tej, por kjo shkaktoi 
përmbytje masive në Henan, Anhui dhe 
Jiangsu, që rezultuan në qindra mijëra 
të vdekur. Në vitin 1942, Henan u godit 
nga një zi e madhe buke që rezultoi nga 
një përzierje e thatësirës, karkalecave 
dhe shkatërrimit të shkaktuar nga lufta.

Në fillim të viteve 1970, Kina ishte 
një nga vendet më të varfra në botë 
dhe Henan ishte një nga provincat më 
të varfra në Kinë. Megjithatë, në vitin 
1978, kur udhëheqësi komunist Deng 
Shiaoping inicioi politikën e dyerve të 
hapura dhe përqafoi kapitalizmin, Kina 
hyri në një bum ekonomik që vazhdon 
edhe sot. Bumi ekonomik nuk arriti 
fillimisht në provincat e brendshme si 
Henan, por në vitet 1990 ekonomia e 
Henanit po zgjerohej me një ritëm edhe 
më të shpejtë se ai i Kinës në përgjithësi.

gjuha
Gjuha zyrtare në Henan është ajo 

Mandarin, por në popull fliten dialektet 
Henan dhe Jin.

Feja
Sipas një sondazhi të vitit 2012, 

vetëm rreth 13% e popullsisë së 
Henanit i përket feve të organizuara, 
ku grupet më të mëdha janë budistët 
me 6.4% të popullsisë, të ndjekur nga 
protestantët me 5.6%, dhe katolikët me 
0.5%. Myslimanët përbëjnë 1.3%, të 
popullsisë së përgjithshme të provincës, 
ose ndryshe ata sot numërohen rreth 
1,423,760 persona.

islami në henan
Islami në Henan, si në të gjithë Kinën, 

fillimisht ka ardhur nëpërmjet tregtarëve. 
Provinca Henan është provinca e katërt 
më e madhe në Kinë me popullsi 
muslimane Hui, pas provincave kineze 
Ninshia, Gansu dhe Shinxhang, dhe 
popullsia muslimane Hui ka një histori 
të gjatë në provincën Henan. Muslimanët 
kanë jetuar në Henan që në kohën e 
dinastisë Tang. Numri i muslimanëve atje 
u bë më i madh gjatë Dinastisë Song, 
kryesisht për shkak të vendosjes atje të 
zyrtarëve muslimanë bashkë me familjet 
e tyre. Në fund të dinastisë Juan, Henan 
ishte bërë rajoni kryesor mes zonave të 
fushës qendrore, për myslimanët. Në 
fund të dinastisë Çing, popullsia Hui 
ishin shpërndarë në gati njëqind qytete 
dhe qarqe të Henanit.

Sipas statistikave të regjistrimit 
të gjashtë të vitit 2010, popullsia 
muslimane Hui e Henanit ishte rreth 
957,964 njerëz (ndërsa sot ata janë 
rreth 1,423,760 njerëz), të cilët ishin 
të shpërndarë në të gjithë provincën, 
në 113 qytete dhe qarqe. Midis tyre, 
zonat që kishin më shumë se dhjetë 
mijë muslimanë Hui përfshinin qytetet 
Zhengzhou, Kaifeng, Luojang, etj. 
Provinca Henan ka tre qarqe dhe 21 
vendbanime të banuara me popullsi 
muslimane Hui.

Provinca Henan ka më shumë se 929 
xhami. Ndër to më të famshmet janë 
xhamia e Madhe në Kaifeng, xhamia e 
Madhe në Zhengzhou, xhamia e Madhe 
në Çin’jang, etj.

Përgatiti:
Msc. arta ujkaj, teologe

_______________________________________
https://www.topchinatravel.com
https://en.wikipedia.org
https://en.wikipedia.org
https://www.newworldencyclopedia.org
http://www.hnfo.gov.cn

aktivitete

iFtari i maDh i Familjes mBleDh qinDra Besimtarë

myFtinia shkoDër me mBështetjen e Xhamisë "Besimi", zvicër 
shpërnDan 50 pako ushqimore në prag të Fitër Bajramit

Të hënën, më 8 prill 2024, 
Myftinia Shkodër organizoi 
iftarin e madh tradicional të 

familjes në ambientet bashkëkohore të 
stadiumit Shkodrës.

Qindra besimtarë muslimanë bashkë 
me fëmijët dhe familjet e tyre morën 
pjesë në këtë iftar të vëllazërisë.

Pas këndimit të ezanit të akshamit, 
teologu Arben Halluni në fjalën e tij 
të rastit tha se muaji Ramazan vjen si 

promovues i vlerave të familjes dhe  
gjallërimit e forcimit të saj.

 “Nëse gjatë muajve tjerë të 
vitit nuk është zakon të shkohet 
te njëri-tjetri, që nuk duhet të 
jetë në mesin e muslimanëve, në 
muajin Ramazan, është që familja 
më e gjerë, kushërinjtë e miqtë, ta 
ftojnë njëri-tjetrin në iftare, siç e ka 
dëshmuar Shkodra këtë vit, ku shumë 
lokale kanë qenë teje të mbushura si 
asnjë herë më parë, më iftare të tilla 
familjare dhe shoqërorë”, theksoi në 
mes të tjerave teologu Halluni.

Më pas, të gjithë të pranishmit nën 
shoqërimin e ilahive të larmishme 
shijuan iftarin e madh të familjes, 
duke vijuar ndërkohë edhe ndjekjen 
në monitor të një fotomontazhi me 
disa nga aktivitetet e Myftinisë 
Shkodër gjatë këtij muaji.

Ditën e sotme, e martë, më 9 
prill 2024, Myftinia Shkodër 
shpërndau 50 pako ushqimore 

në prag të festës së begatë të Fitër 
Bajramit.

Këto pako ushqimore, që u 
shpërndanë në oborrin e xhamisë së 
“Dy Vajzave”, ishin rezultat i punës së 
palodhur bamirëse të aktivistit Enes 
Mandi, i cili herë pas here merr përsipër 
nisma bamirëse, përmes dhuruesve dhe 
kontribuuesve zemërgjerë, brenda dhe 
jashtë Shqipërisë.

Kontingjenti i ndihmave të sotme 
erdhi si dhuratë nga xhamia “Besimi” 
në qytetin Fribourg, Zvicër.

Myftinia Shkodër falënderon vëllezërit 
e xhamisë Besimi, në Fribourg të Zvicrës, 
për bamirësinë e tyre në këtë ditë të 

fundit të muajit të Begatë të Ramazanit, 
si dhe aktivistin besimtar, Enes Mandi 
për nismat e tij të lavdërueshme dhe të 
dobishme për komunitetin.

Gjatë muajit të Begatë të Ramazanit 

të sivjetshëm, Myftinia Shkodër, përmes 
bashkëpunimeve të frytshme të saj, ka 
ndihmuar rreth 1500 familje në nevojë, 
duke shpërndarë pako ushqimore në këtë 
muaj të bamirësisë së madhe.

Dr. Selman El-Aude

“
Kur sprova arrin 

kulmin e saj, ky është 

lajmërim për ndihmën 

dhe lehtësimin:

"Derisa edhe të 

dërguarit bien 

në dëshpërim dhe 

mendojnë se janë 

përgënjeshtruar, 

atyre u vjen ndihma 

Jonë dhe shpëtojmë 

kë të duam, e nuk 

kthehet mbrapsht  

ndëshkimi Ynë për 

popullin keqbërës!"
(Kur'ani, Jusuf: 110)

aktivitete

atmosFerë Festive me Fëmijët me rastin e Fitër Bajramit

Ditën e mërkurë, më 10 prill 
2024, pikërisht në ditën e parë 
të Bajramit të Madh, pas riteve 

të bajramit që u zhvilluan në sheshin 
vakëf “Fushë Celë”, Myftinia Shkodër 
organizoi në sheshin pranë xhamisë së 
Parrucës manifestimin dhe veprimtarinë 
festive me fëmijët me rastin e Fitër 
Bajramit.

Në këtë aktivitet që morën pjesë rreth 
500 fëmijë të moshave të ndryshme, 
kishte në fokus fëmijët dhe tradita e 
hershme së vizitave derë më derë në 
ditën e parë të çdo bajrami.

Pas fjalës së hapjes nga drejtuesi i 
arsimit teologu Arben Halluni, në vijim 
Myftiu i Shkodrës, Imam Muhamed B. 
Sytari në mesazhin e tij tha se: “… kjo 
realisht është feta e Bajramit, ku prania 
e fëmijëve i jep kutimin më të madh kësaj 
feste të madhe, për të cilën gëzohemi të 
gjithë, sidomos fëmijët tanë…”

Fëmijët që morën pjesë në këtë 
manifestim, ku një pjesë tyre ishin edhe 
nxënës të disa mejtepeve fetare, morën 
nga një dhuratë simbolike të kësaj feste, 
por dhanë edhe urimet e tyre për Fitër 
Bajramin.

FitëR bajRaMi

Fitër Bajrami, Dëshmi e maDhe e islamit të gjallë në shkoDër

Që në orët e para të mëngjesit të 
së mërkurës, më 10 prill 2024, 
muslimanët shkodranë nisën të 

mbushin sheshin e vakëfit të Fushë Çelës, 
bri xhamisë “Ebu Bekër”, ku Myftinia 
Shkodër e ka bërë traditë të kryejë 
ceremoninë e festës së Fitër Bajramit.

Sipas programit të paralajmëruar, 
besimtarët falën së bashku namazin e 
sabahut, nën drejtimin e H. Lavdrim 
Hamja, që u pasua nga një program i 
larmishëm me këshilla fetare, urime 
dhe ligjërata nga imamët e nderuar: H. 
Samel Haxhija, H. Anis Agovi, teolog 

Arben Halluni dhe Myftiu i Shkodrës, 
Imam Muhamed B. Sytari.

Imamët e nderuar dhanë mesazhe të 
qarta në lidhje me ruajtjen e vlerave të 
besimit, dijes, përkushtimit dhe lidhjes 
me fenë në jetën e përditshme. Ata 
këshilluan vazhdimësinë e shpirtit të 
Ramazanit edhe pas tij, duke theksuar 
se feja islame ka ardhur për ta ruajtur 
rrugëtimin e njeriut në jetë dhe për ta 
mbrojtur atë nga devijimet e ndryshme, 
me të cilat përballet.

Në mesazhin e tij, Myftiu i Shkodrës, 
Imam Muhamed B. Sytari, ftoi besimtarët 

që të ndjehen krenar për këtë besim të 
pastër islam, që para shumë shekujsh 
erdhi si dritë dhe bekim për popullin 
shqiptar.

Nën drejtimin e Myftiut u krye 
edhe rituali i faljes së namazit të Fitër 
Bajramit, H. Ensar Ismajlaj mbajti hytben 
e FitërBajramit, ku u përqendrua tek 
madhështia e Islamit në udhëzimin e 
njerëzimit drejt asaj që është më e mira 
në jetë.

Pas përfundimit të hytbes, Myftiu dhe 
imamët e pranishëm pritën besimtarët e 
shumtë, që uruan Fitër Bajramin.

kRonikë

“konFigurimi i zBatimit të islamit për një shoqëri në nDryshim” 
Dëgjesa e tretë teologjike

takim pune rreth gjallërimit të jetës Fetare pas muajit ramazan

Ditën e shtunë, më 13 prill 
2024, Unioni Shqiptar i 
Teologeve dhe Departamenti 

i Gruas pranë BIK-ut në bashkëpunim 
me Fakultetin e Studimeve Islame 
organizuan në Prishtinë dëgjesën e 
tretë me radhë me temë: “Konfigurimi 
i zbatimit të Islamit për një shoqëri në 
ndryshim”

Kjo është e treta e këtij lloji, që 
organizohet dhe ku marrin pjesë teologë 
dhe teologe nga mbarë trevat shqiptare, 
të cilët diskutojnë dhe trajtojnë tema të 
ndryshme teologjike.

Këtë aktivitet të rëndësishëm 
shkencor dhe teologji e hapi znj. 
Muzaqete Kosumi, koordinatore për 
marrëdhënie me jashtë në Fakultetin e 
Studimeve Islame, e cila përshëndeti të 
pranishmit dhe i uroi mirëseardhjen të 
gjithë pjesëmarrësve.

Më pas dëgjesën e përshëndetën:
Dr. Lulëzim Esati, prodekani i FSI-së.
Znj. Vaxhide Bunjaku, kryetare e 

departamentit të gruas pranë BIK-ut
Znj. Brixhida Muça, përgjegjëse e 

Unionit Shqiptar të teologeve.
Në këtë dëgjesë referuan:
Seanca e parë:
Imam Muhamed B. Sytari, Myfti i 

Zonës Shkodër, me temën: Ligji hyjnorë 
përballë ligjit njerëzor.

Z. Valon Myrtaj, Kryetar i Këshillit 
të Bashkësisë Islame të Gjakovës, 
me temën: Nevoja e konsolidimit të 
institucioneve përgjegjëse, që nxjerrin 
fetvatë bashkëkohore në rajon.

Z. Musa Musai, me temën: Islami 
përballë sfidave të disekuilibrit dhe 
korrupsionit ndërmjet studiuesve dhe 
thirrësve në fe.

Znj. Ilmije Kuqi me temën: Islami dhe 
sfidat bashkëkohore.

Seanca e dytë:
Znj. Zamira Puka – Bushati, me 

temën: Identiteti musliman ndërmjet 

islamit të “traditës” dhe atij “modern”.
Z. Ragmi Destani, me temën: Media 

dhe Islami. Rëndësia e prezencës së 
elementit musliman në media.

Znj. Elona Muça, me temën: A po 
shkatërrohet familja? Kriza në familjet 
besimtare. Pse çojnë në divorc?

Z. Driton Arifi, me temën: E ardhmja 
në rrezik. Brezi i “heshtur” i teknologjisë 
digjitale.

Në përfundim të kësaj dëgjesë u 
zhvilluan diskutime të frytshme rreth 
temave dhe për çështje të tjera, që u 
trajtuan nga teologët dhe teologet.

Ditën e martë, më 23 prill 2024, 
Myftiu i Shkodrës, Imam 
Muhamed B. Sytari, zhvilloi 

një takim pune me një grup imamësh 
të qytetit, me të cilët diskutoi rreth 
gjallërimit të jetës fetare në xhamitë e 
Shkodrës, sidomos pas Muajit të Begatë 
të Ramazanit dhe në prag të sezonit 
veror.

U diskutua rreth lajmërimit të 
programit të ri të derseve javore, një 
traditë e kahershme e imamëve dhe 
xhamive të Shkodrës, me theks te dersi 
i ditës së xhuma, por jo vetëm.

Njëkohësisht u vu theksi edhe tek 
përmbajtja e hytbes së ditës së xhuma, 
koha e saj dhe përqendrimi tek temat që 
lidhen me familjen, moralin, tregtinë, 
hallallin dhe haramin, çështjet e rinisë 
dhe edukimit, etj.

Me këtë rast, Myftiu dhe imamët e 

nderuar, diskutuan edhe rreth programit 
të ri të qarkullimit të disa hatibëve në 
disa prej xhamive të qytetit, që nis nga 
e xhumaja e ardhshme, më 26/4/2024 
dhe vazhdon për disa javë, program që 
do të vijojë me mbarësinë e Allahut edhe 

me xhami të tjera të qytetit dhe fshatit.
Imamët dhanë mendimet e tyre të 

vyera, si dhe diskutuan rreth detajeve 
të këtij takimi, duke e pasuruar atë me 
ide dhe alternativa në dobi të punës së 
përbashkët.

kRonikë

h. lavDrim hamja i Ftuar në 
“stuDio e hapur” të gazetarit senaD nikshiqi

një Burim i ri hajratesh 
zBukuron qenDrën e shkoDrës

Ditën e dytë të Fitër Bajramit, 
më 11 prill 2024, H. Lavdrim 
Hamja, imam i xhamisë së 

“Dy Vajzave” ishte i ftuar në emisionin 
“Studio e Hapur” të gazetarit Senad 
Nikshiqi për të folur rreth atmosferës 
së begatë të Fitër Bajramit dhe muajit 
të shenjtë të Ramazanit.

Përmes një bashkëbisedimi të 
ishte një pamje mahnitëse, me sheshin 
plot me besimtarë, të cilët kishin ardhur 
për të falë namazin e Fitër Bajramit; 
siç foli edhe për festën tradicionale të 
fëmijëve, që u zhvilluar paraditen e parë 
të Fitër Bajramit, duke thënë, se gëzimi 
i fëmijëve në këtë ditë feste, e shton 
edhe më tepër harenë dhe përjetimin 
e gëzueshëm për këtë ditë të begatë, 
të shenjtë dhe të madhe për mbarë 
muslimanët.

Paraditën e së enjtes, më 11 prill 
2024, në atmosferën e begatë 
të Fitër Bajramit, qytetit të 

Shkodrës iu shtua edhe një burim i ri 
hajratesh, traditë shekullore islame e 
qytetarëve shkodranë.

Familja Ciroka, në bashkëpunim me 
Myftininë e Shkodrës, realizuan Çezmen 
më të re, sadeka rrjedhëse, në ballë të 
xhamisë së Fushë Çelës.

I pranishëm në inaugurimin e kësaj 
vepre bamirësie, ishte edhe Myftiu i 
Shkodrës, Imam Muhamed B. Sytari, 
i cili falënderoi djemtë e familjes së 
rahmetliut, H. Bërhan Ciroka, për shpirtin 
e të cilit u realizua edhe kjo bamirësi për 
qytetin e Shkodrës.

Myftiu theksoi se në trashëgiminë 

islame, kontributet për të dashurit tanë 
që nuk janë më, janë pjesë e pandarë 
e shpirtit dhe bamirësisë në genet e 
muslimanëve.

Ai falënderoi djemtë e rahmetliut, H. 
Bërhan Ciroka, si dhe u lut për familjen e 
tyre, për shëndet, mbarësi e bekim.

Pas prerjes së shiritit, të pranishmit 
ndanë gëzimin e kësaj vepre me vlerë, 
duke u lutur për pranim e bekime.

Myftinia Shkodër falënderon 
kontributin e familjes Ciroka dhe nxit 
besimtarët dhe qytetarët e saj që të 
shtojnë veprat e tilla bamirëse, që mbajnë 
të gjallë shpirtin e paqes, mirëbërjes dhe 
kontributeve në komunitet, për të gjithë, 
pa dallim.

ngrohtë teologu Hamja iu përgjigj pyetje 
të gazetarit Nikshiqi, rreth përjetimit 
të muajit të Ramazanit, aktiviteteve të 
ndryshme të zhvilluara nga Myftinia 
Shkodër, sidomos për pjesën e ndihmave, 
që shpërndahen çdo vit për familjet dhe 
njerëzit në nevojë, ku edhe këtë vit pat 
një numër të konsiderueshëm pakosh 
ushqimore, rreth 1500 të tilla.

Gjithashtu hoxha i nderuar foli edhe 
për faljen e Fitër Bajramit në sheshin 
Fushë Çelë, bri xhamisë “Ebu Bekër”, që 

“ramazani miDis nesh” 
emision i veçantë me rastin e 
muajit të Begatë të ramazanit

Myftinia Shkodër për 
gjatë muajit të begatë 
të Ramazanit organizoi 

emisionin: “Ramazani midis nesh”, me  
rreth 17 pjesë të ndryshme, ku përmes 
imamëve dhe teologëve u dhanë 
mesazhe dhe këshilla të dobishme dhe 
me vlerë për besimtarët. 

Ky emision u publikua në rrjetet 
sociale të Myftinisë Shkodër si 
në faceboook, youtube, sikurse u 
transmetua edhe në Tv1 Channel, si 
dhe në emisionin radiofonik: “Jehonë 
Ramazani”, në Radio Jehona.

 Në këtë emision të Myftinisë 
prezantuan me mesazhet e tyre: 
Myftiu i Shkodrës, Imam Muhamed 
Sytari, imamët e nderuar: H. Lavdrim 
Hamja, H. Naim Drijaj, H. Ervil Kuçi, H. 
Idmir Plaku, H. Adem Pizga, H. Ardit 
Ulqinaku, H. Anis Agovi, H. Sadri 
Ujka, H. Samel Haxhia, H. Adil Cukali, 
H. Besim Barbullushi dhe teologu H. 
Arben Halluni.

Nëpërmjet këtij cikli ligjëratash, 
imamët tanë nxorën në pah vlerat dhe 
shpirtin e Ramazanit, si një bekim 
i madh për besimtarët dhe mbarë 
njerëzimin!

Ky cikël emisionesh, por edhe 
të tjerë, mund të ndiqen në çdo 
kohë në profilin zyrtar të Myftinisë 
Shkodër, në facebook dhe youtube: 
myftiniashkoder1990.

“E kush flet  
më bukur, 
se sa ai, 

që thërret 
në rrugën e Allahut 

dhe punon 
vepra të mira!”

 (Fusilet: 33)

Mejtepi iM

mejtepi im... Xhamia oBlikë

pak histori:
- Xhamia e fshatit Oblikë ndodhet 

në Njësinë Administrative Ana e Malit, 
Bashkia Shkodër.

- Aktualisht, fshati Oblikë përbëhet 
nga rreth 550 familje myslimane.

- Fiset më të njohura janë: Ademalija, 
Brahaj, Dulej, Zyberi, Bandani, Hysaj, 
Kalimani, Teluka, Burrnocët, etj.

- Me ndryshimin e sistemit monist, në 
vitin 1990 me iniciativën e nismëtarëve 
të zonës rimerret objekti i xhamisë së 
vjetër, ku më pas nën kujdesin e këshillit 
të xhamisë bëhet riparimi tërësor i saj 
duke ndërtuar më vonë edhe minaren. 
Ndërsa, në vitin 2018 ndërtohet xhamia 

e re me dy minare si dhe qendra islame, 
pranë kësaj xhamie.

- Imamët e xhamisë Oblikë dhe 
njëkohësisht edhe mësues të mejtepeve që 
kanë shërbyer nga viti 2002 dhe në vazhdim 
janë: Hfz. Musa Hoxha, Ervis Molla, Xhevahir 
Alija, Merxhan Shehu, Ridvan Luzaku dhe 
imami dhe mësuesit aktual: H. Nadi Braqi 
dhe znj. Kimete Elezi.

- Numri i nxënësve që kanë frekuentuar 
rregullisht rreth 22 mejtepe dhe kurse 
të ndryshme fetare të mësim-besimit, të 
zhvilluara në periudha të ndryshme nga viti 
2002-2024, është mbi 600 nxënës.

takimi me nxënësit:
Sektori i arsimit pranë Myftinisë Shkodër, 

në vazhdë të takimeve me nxënësit e xhamive 

që frekuentojnë kurset/mejtepet e mësim-besimit, 
drejtuesi dhe inspektori i arsimit, teologu Arben 
Halluni zhvilloi ditën e xhuma më 26 prill 2024 
një takim me nxënësit e mejtepit/kursit fetarë në 
qendrën islame pranë xhamisë Oblikë, me praninë 
e mësueses znj. Kimete Elezi.

Drejtuesi i arsimit, pasi u njoh me ecurinë 
e procesit mësimor, zbatimin e programit, 
pjesëmarrjen e nxënësve në kursin veror intensiv 
etj, u mbajti një bisedë, duke u përqendruar në 
rëndësinë dhe vlerën që ka organizimi i mejtepeve 
fetare pranë xhamive dhe për misionin që ato 
mbartin si përçimin te brezi i ri mësimet e vërteta 
fetare, edukatën islame që duhet të ketë çdo 
besimtar dhe frymën e mirë paqësore që duhet 
të karakterizojë çdo njeri në marrëdhëniet me të 
gjithë njerëzit, me krijesat e Zotit në tokë, etj.

Në fund, u zhvillua edhe një bashkëbisedim 
dhe pyetje-përgjigje rreth mësimeve që marrin 
nxënësit në këtë mejtep si dhe u diskutua për 
zhvillimin e një kampionati të notit në zonën e 
Ana Malit gjatë stinës së verës 2024.

kRonikë

myFtiu i shkoDrës ligjëroi në tuBimin e nismës 
për Xhaminë e re në mengen të gjermanisë

Me ftesë të Bashkësisë Islame 
Shqiptare në Mengen të 
Gjermanisë, Myftiu i Zonës 

Shkodër, Imam Muhamed B. Sytari, mori 
pjesë në tubimin historik për nismën e 
ndërtimit të xhamisë së re në Mengen të 
Gjermanisë, që u zhvillua ditën e shtunë, 
më 27 prill 2024.

Programi fetaro-kulturor, që zgjati 
rreth 6 orë, ishte i pasur me fjalime dhe 
përshëndetje për të pranishmit, këndime 
të ilahive, salavateve dhe ligjëratave 
nxitëse për këtë vepër të madhe.

Programin e udhëhoqën vëllezërit Mr. 
Ensar Sinani dhe Mr. Evzal Sinani, të cilët 
ishin në nivelin e duhur për të mbajtur 
aktiv shpirtin e bamirësisë, nëpërmjet 
mesazheve dhe thirrjeve të urta drejtuar 
besimtarëve.

Të pranishmit u përshëndetën nga 
H. Adnan Abdiu - Kryetari i Këshillit 
organizativ, H. Mensur ef. Halili - Kryetar i 
Unionit të Qendrave Islame në Gjermani, 
Dr. Reshat Ibishi  - Kryetar i BFI të Italisë 
dhe Reisul-ulema i Bashkësisë Fetare 
Islame në Republikën e Maqedonisë së 
Veriut, H. H. Shaqir ef. Fetahu.  

Në këtë mbrëmje të paharrushme 

ligjëroi edhe Myftiu i Shkodrës, Imam 
Muhamed B. Sytari, si dhe teologu Ardian 
Sejdiu, nga Ferizaj i Kosovës.

Aktiviteti u zbukurua me këndimet e 
bylbylave të trojeve shqiptare, H. Egzon 
Ibrahimi, i mirënjohur për leximin e 
Kur’anit Famëlartë dhe ilahist i famshëm 
me famë botërore, i shoqëruar nga H. 
Venhar Osmani, si dhe Mr. Eljesa ef. 
Hasani, Drejtor i institutit të Hifzit në 
Gostivar.

Besimtarë të shumtë, burra, gra, 
të rinj e të reja, fëmijë, mysafirë 
e dashamirë nga shumë qytete të 
Evropës, nga Gjermania, Austria, Zvicra 
dhe Italia, dhanë kontributin e tyre të 
dëshmuar, duke vërtetuar përkushtimin 
e shqiptarëve për ndërtimin e xhamisë 
së parë në historinë e këtij qyteti në 
Gjermani.

Në harkun e 6 orëve, përgjatë një 
tubimi maratonë, u mblodhën mbi 500 
mijë euro, që do të ndihmojnë fillimin e 
punimeve për ndërtimin e xhamisë së re 
në Mengen.

Allahu e begatoftë këtë nismë të re 
dhe e bëftë dëshmi të Rimëkëmbjes së 
vlerave islame e humane!

Bekuar qoftë 
ai që më ka 

mbërritur mua 
dhe më ka besuar,

një herë! 

Bekuar qoftë 
ai që nuk më ka 
mbërritur mua 

dhe më ka besuar, 
tre herë!

pejgamberi (a.s) ka thënë:

“

“

(transmetuar nga ebu Davudi)

